
DPE[IC[II'I Birgu's newest place to be!

Welcome to BeBirQU| Situated in the cor

SAN LAWRENZ Band Club at the Victory “quI“

BeBirgu welcomes you every day of the year

for drinks and gre 8
served in a European Brasserie setting
] gu with a nice lounge style open air patio.

BeBirgu, San Lawrenz Band Club
Victory Square, Birgu
Tel: 77220077 | E-mail: Ed@bebirgu.com

g

~ Restaurant, Take Away & Pizzeria
Prop. Michael Darmanin

99, St Lawrence Street, Vittoriosa
Tel: 21 663 614

Fava Woodworks Co. Lid.

KW 17B, Corradino Industrial Estate, Paola
Tel: 2182 7650

Manufacturers of all types of Wooden Mouldings

Showrooms at the Factory and
80, St. Joseph High Road, Hamrun

SPECIAL PRICES FOR FURNISHED FLATS OWNERS

Aejljiet ghalll Parties tat—tfal
Agtzel beyn Bob the Buter, Barbre, Dora,

Frincess, Supermarn, ffelts Kitty, cte.
Cempel G Steffy fug 99726970 jew

e—mar?. ffafﬁ%a}cg&b@yaéaa, conme

Soéjet

Festa kbira u sabiha, temp hanin li din is-
sena tana ¢-cans ingawdu l-armar sabieh
li ghandna. Grazzi lil dawk kollha nvoluti
fl-organizazzjoni tal-Festa ta’ San Lawrenz
ghax hadmu fuq li hadmu u baghtew, l-aktar
il-grupp ta’ zghazagh li ghal gimghat shah
qabel u wara I-festa fil-qilla tax-xemx hadmu
bla waqgfien biex ramaw u zarmaw il-hafna
armar li ghandna. Kien ta’ sodisfazzjon tara
lil kulhadd jahdem u jikkopera flimkien
u jghin lil haddiehor ghalkemm kellhom
bzonn min jghin lilhom. L-imgieba waqt
il-mar¢i tal-briju kienet tajba u kulhadd
ikkopera mal-ordnijiet mghotija minn dawk
responsabbli biex b’hekk kollox sar skont
il-ftehim milhuq bejn ir-Rapprezentanti taz-
zewg festili jsiru f’Beltna.

Inkun nonqos jekk ma nesprimix id-
dizappunt tieghi  ghac-celebrazzjonijiet
fjkakki li ghamilna meta lqajna fostna
r-relikwija qaddisa tad-demm ta’ San
Lawrenz li tinsab f’Amaseno. Jekk
nipparagunaw dak li ghamilna ftit gimghat
qabel meta giet lura l-istatwa ta’ San
Lawrenz mir-restawr ma’ dak li sar fl-24 ta’
Lulju, jara n-nuqqas tentuzjazmu li kien
hemm. Ahna tal-Kazin kburin li hadna
sehem bil-banda ghalkemm kien hemm min
ma riedx. Barra minnhekk, tajjeb li nghidu li
gimghat gabel konna offrejna li narmaw il-
plancier artistiku tal-Kazin fil-Pjazza biex il-
Quddiesa pontifikali ssir fil-pjazza ewlenija
ta’ Beltna. Bhas-soltu dan is-suggeriment
ma giex milqugh. Hafna minna jiftakru
sewwa ¢-celebrazzjonijiet kbar li saru meta
f1-1997 lqajna fostna r-Relikwija tar-ras ta’
San Lawrenz li bihom il-Poplu Lawrenzjan
ghandu jkun kburi.

Din is-sena fil-Kazin kellna pressjoni
aktar min-normal ghaliex wara li fl-ahhar
gimgha ta’ Lulju zzarma l-armar tal-faccata
riedu jitnaddfu I-aperturi, jitwahhal il-
bankun tal-gallerija 1-gdida, jitnaddaf il-
Kazin u jintrama. Jiena ninsab sodisfatt
hafna li -membri tal-Kumitat urew rieda u
determinazzjoni straordinarja biex jaraw li
kolloxisirkif suppost u fiz-zmien avolja sibna
min jipprova jfixkilna. Il-plancier artistiku
tal-Banda baqa’ ¢-Centru tal-attrazzjoni
fil-pjazza fil-granet tal-Festa. Din is-sena
komplejna nsebbhu din I-opra b’legiju tal-
gews u tapit ghall-ewwel pjan tal-plancier
li kompla jsebbah din l-opra tant sabiha.
Nittamaw li ma jdumx ma jsir ix-xoghol fil-
pjazza biex inkunu nistghu naghmlu l-kontra
zukklatura flimkien mad-dawl ghal madwar
il-plancier.

Donnu dan ix-xoghol u t-tahbit tal-festa
ma kienx bizzejjed ghalina ghaliex waqt il-
mar¢ tal-antiviglja gejna mitluba biex nhar
is-Sibt 9 t Awwissu nattendu fil-garage li
hemm mikri biex jintrefa’I-plancier biex issir
spezzjoni halli jigi stabbilit minn fejn diehel
l-ilma tax-xita ux-xogholli hemm bzonn isir.
Jiena flimkien mal-Kaxxier insejna l-impenji

I1-Kelma tal-President

ce V. Farrugia

konnessi mal-Mar¢ ta’ filghodu u fid-
9.15 am. morna u attendejna mal-Perit
tal-Kunsill.

Din is-sena I-Kumitat tal-Banda kien
mistieden ghar-riceviment tal-Festa ta’
San Duminku fejn tfakkar il-25 sena
i Mro. Emmanuel Spagnol ilu jmexxi
I-Banda Prince of Wales. Il-Kumitat
iddecieda li ghal din I-okkazjoni ghandu
jaghti tifkira lis-Surmast Spagnol, li
fil-bidu  tal-karriera muzikali tieghu
kien  Assistent Surmast tal-Banda
taghna. Pero dan sar b'mod privat waqt
ir-riceviment minhabba li bi zvista ma
konniex mitluba biex naghmlu dan
waqt  il-prezentazzjoni. Lis-Surmast
nawgurawlu aktar successi fil-kamp
Muzikali.

Grazzi hafna lil dawk kollha li taw
id-donazzjoni taghhom biex jghinu lill-
Kazin itaffi ftit mill ispejjez kbar liI-Kazin
tal-Banda jaghmel fil-granet tal-Festa.
S’ issa il-gabra lahget is-somma sabiha
ta’ €4,595. Ghalkemm ninsab kuntent
hafna b'din is-somma, jiddispjacini nghid
li hemm individwi li jhobbu I-Festa
u jkunu quddiem il-mar¢ u kultant
jiddettaw x’ghandu jsir imma ma jaghtux
¢entezmu lill-Kazin. Ma’ dawn inzid lil
uhud mill-Bars u I-Hwienet li ghalihom
il-festa hija l-akbar okkazjoni fis-sena li
jaqilghu il-flus li ma tantx huma generuzi
fl-ghotjiet taghhom.

II-Kumitat  quddiemu  ghandu
programm ta’ xoghol li jrid iwettaq u
ninsabu konvinti li bl-ghajnuna taghkom
jirnexxielna nwettquh bhal m’ghamilna
f'dawn l-ahhar snin li meta nharsu lejn
dak li sar fil-Kazin, ahna li konna nvoluti
nibqghu skantati bdak li rnexxielna
naghmlu fl-ahhar snin, progetti li kienu
ta’ sfida kbira ghalina. Ftit xhur ohra
x-xoghol tal-faccata inkluz il-gallarija
ghandu jkun lest u qeghdin nittamaw li
x-xoghol tad-dawl jitlesta’ sa qabel il-festa
li gejja. Minbarra l-hafna xogholijiet li
-Kumitat gieghed jikkonsidra li jaghmel,
irid isir ukoll ir-restawr tal-ghamara rikka
u sinjura bis-sopraporti li hemm fis-sala
tal-Arkivju. Dan huwa wiehed mit-tezori
kbar li hallewlna missirijietna u hemm
bzonn li nibzghu ghalih.

FJannar li gej jintaghzel Kumitat
gdid ghas-sentejn li jmiss. Wasal iz-
zmien li jkun hemm uc¢uh godda inkluz
xi hadd minfloki. Hemm wisa’ ghal
kull min irid jahdem u jaghti s-sehem
tieghu. Nappella lil dawk li ghandhom
ghal qalbhom il-Kazin tal-Banda sabiex
joffru ftit mill-hin taghhom u jimpenjaw
ruhhom fit-tmexxija tal-Kazin. B’hekk
inkunu geghdin nizguraw futur tajjeb
ghas-So¢jeta taghna.

elt Vittoriosa

M iII-Birgu tal-lmghoddi

n Lawrenz

Sunett ghall-Festa ta’ S. Lawrenz fl-1910

aqtlikont qed naral-briju fil-festa li ghadha kif ghaddiet, giet f’rasi d-drawwa ta’ kitba ta’ speci ta’ poeziji, fis-snin tas-seklu
li ghadda. Dawn kienu mfittxija hafna f’jiem il-festi ta’ dawn il- Gzejjer. Uhud minnhom, maghrufin bhala sunetti, kienu

jigu stampati fuq karti fini jew speci ta’ mkatar tal-harir, biex jintefghu mill-galleriji jew it-twieqi, waqt li jkun ghaddej il-mar¢
jew il-pur¢issjoni. Xi strofi minn uhud minnhom ghadna nisimghuhom wagqt il-briju tal-marc¢i f’jiem il-festa sa ‘llum. Dawn

l-ispeci ta’ poeziji kienu jintbaghtu wkoll lill-gurnali biex jixxandru qrib il-festa. Fil-gurnal Is-Salib tas-6 ta’ Awwissu 1910, gie
ppublikat sunett li, kif stqarr l-editur, kien l-isbah wiehed minn fost il-hafna li r¢ieva dik is-sena. Dan is-sunett, li nkiteb minn

Lorenzo Galea, awtur ta’ hafna poeziji jew sunetti li kienu jidhru f’jiem il-festi c¢elebrati f'din il-belt. .

Billi f’dan is-sunett, il-versi huma komposti minn hames u erba’ sillabi biss, I-awtur tah forma differenti minn dawk tas-soltu.
Inrodd hajr lis-Sur Fabian Mangion li, wara li ltaga’ mieghu, kien tant gentili li ghaddiehuli u jien inhoss li jkun xieraq li nghaddih

lill-qarrejja ta” dan il-fuljett. Forsi ‘1 quddiem inxandru ohrajn, ghax mhux biss huma parti mill-istorja tal-festa ta’ San Lawrenz
tal-imghoddi izda wkoll, ghax issa, dawn u ohrajn bhalhom saru parti mill-folklor ta” Gziritna. Is-Sunett kien dan:

Lill-Glorjuz Martri San Lawrenz

Lilek Lorenzu - O kbir qaddis

B’gieh ahna nsellmu - f’dal jum ghaziz.
Ghall-gima kbira - illi ngibulek
Dat-tifhirilqa’” - li ged noffrulek.

Int gejt imnissel - fost il-bnedmin
Minn genituri - wisq qaddisin.

Mhux biss gaddisa - ma b'gid moghnija
Fost tant rikkezzi - qalb tant tgawdija.
Ma b'dana kollu - gharaft tant turi

Lita’ did-dinja - ma tridtx unuri.

Ghax malli Alla - riedek ghalih

Int kont pront widen - fis mort taghtih.
Hemm f’Cesaraugusta - inti studjajt
Fejn rizultat - wisq tajjeb tajt.

Spiccajt l-istudji - Dehert kollok hieni
Suldat ta’ Kristu - sirt dlonk qalbieni.
Ghalhekk ghal Ruma - mimli bil-hrara
Tlaqt minn pajjizek - biex tghin’l-
insara.

Fejn dawn l-imsejkna - fost tant hruxija
Jinsabu kienu - qalb it-tbatija.

Hawn Sistu Papa - kbir djaknu tieghu
Fis huwa hatrek - biex tahdem mieghu.

Bis-Salib f’idek - int bdejt iddur
Tfarrag lill-morda - lilhom izzur.
Bikliem ta’ hlewwa - b’ghemil hanin
Bdejt iggib ruhek - Int mal-fqajrin.
F’gherien midlama - kont tinzel
maghhom

Qalbhom tqawwilhom - fil-hemm kbir
taghhom.

Kont maghruf - f'dil-hidma tieghek
TantliI-morda - fis daru mieghek.
Zopop u ghomja - umaghtubin
B’miraklu tieghek - gew imfejqin.
Persekuzzjoni - bil-wisq galila
Qajmu I-ghedewwa - hawn bl-akbar
hila.

Qalb Valerjanu - b’tant gilla kbira

Ghall-fama tieghek - rabbiet tant ghira.

Kemm hemm tezori - ried lilu taghti
Laf’idejk dawna - kienu afdati.

Ma O x’risposta - mort inti tajtu
Ghax kemm sibt foqra - hadthomlu
jghajjtu.

Lkoll vu¢i wahda - dawn l-imgewhin
Hniena jitolbu - bdew l-imsejknin.
Ghal din id-dahka - tant avvelut
L-infami ordna - li tkun marbut.

Biex gewwa kalzri - fost tant mohgqrija
Igieghlek tibza - minn dit-tbatija.

Ma Oh x’kuragg! - hawn jidher fik
L-istess tiranni - lkoll staghgbu bik.
Ghall- tant flagelli - u kbar turmenti
Haseb edana - li ser tirrendi.

Majafx l-imsejken - 'int kellek
mieghek

Kbira ghajnuna - minn Alla tieghek.
Dlonk ghall-flagelli - gismek offrejt
Swat l-aktar ahrax - hawn int baghtejt.
Gembejk bi pjanci - tan-nar harqulek
B'daqqiet tal-hagar - snienek farrkulek.
Ma b'dana kollu - dejjem ferhan

Inti kont tidher - kollok serhan.

SETTEMBRU - OTTUBRU  Harga Nru.83

B’imxat wisq horox - kbar tal-hadid
Maxtulek gismek - fost tant theddid.
Fl-ahhar gradilja - tahtha nar baghti
Huma lestewlek - biex it-tmiem taghti.
Tal-kbir martirju - tieghek glorjuz
Ghall-Knisja Mgaddsa - tant int famuz.

W hekk ir-ruh tieghek - bajda w sabiha
Taret ghall-Genna - kollha rebbieha.
Ghalhekk O martri - kbir missier
taghna

Minn gewwa s-Sema - int ieqaf
maghna.

Fil-hemm, fid-dwejjaq - idhol ghalina

Fit-triq tas-sewwa - ilkoll mexxina.

B’xhieda ta’ mhabba - li ngibu lilek
Protettur taghna - dlonk sejjahnilek
Sabiex int thares - lill-din il-Gzira

Li tant habbitek - b’imhabba kbira.
F’kull Zmien ghaliha - kont bhala tarka
Fughakull hena - xerridt il-barka.

Jekk Spanja w Ruma - jiftahru bik
Xejn inqas Malta - kull gieh taghtik
U dana jidher - F’dal jum solenni
F'wagqtlil-qalb taghna - b’ ferh kbir

ittenni

Vival-Levita - Vival-Hanin
Viva Lawrenzu - Viva l-Maltin



Il-Fratellanza ta’

Santa Katarina V.M.

u tal-Bambin Gesu

Mill-vista pastorali ta’ Mons. Balaguer [§3%
(1635-1663) fil-Birgu, insiru nafu |5
li meta Mons. Gargallo kien ghamel il-
vista tieghu fl-1593 semma li kien hemm
imwaqqaf mill-familja Abela, artal dedikat
lil Santa Katerina fil-Kappella tal-Madonna
ta’ Monserrat. Fl-istess kappella kien hemm
kripta (kantina) dedikata lil San Raimondu,
Sant’Antnin ta’ Padova u San Gejtanu.
Hawn ta'min jghid lil-ewwel kappella kienet
inbniet mill-Isqof Mons. Gargallo bhala
penitenza tieghu, wara incidenti li kellu
mal-Inkwizitur u mal-Kapitolu tal-Kattidral
f1-1576 u - 1582 ( Giov. Bonello Sunday
Times 26/6,/2000 u JF Porsella Flores Lehen
is-Sewwa Novembru 1999).

Il-Fratellanza ta’ Santa Katerina, skont Dun Lawrenz Lanzon
jsemmili saret b'digriet tat-18 ta’ Lulju, 1643 b’talba ta’ Dun
Anton Burlo ( Ark. Lanzon Tomo V p.215). Naturalment
il-hidma tal-Fratellanza kienet tixbah lil dawk il-fratellanzi
l-ohra ghal gid tal-imsehbin bit-tkattir ta’ devozjoni lejn
il-Qaddisa b’hajja religjuza tajba. Kien wiehed mill-fratelli
Guliermu Grech li waqqaf b’legat il-festa tal-qaddisa. Xi
zmien wara, is-Sinjura Lucrezja Falzon Navarra waqqfet
il-Festi ta’ Sant’Antnin u dik ta’ San Gejtanu.

Wiehed jithem li I-fratellanza kellha bosta membri li
kienu fil-mistier tal-kurdara, li jahdmu l-hbula u li kienu
jzommu lil din il-qaddisa Martri protettrici taghhom. Din
il-fratellanza fis-sena 1731 inghatat Statut (Supp IV —pp 574
u 733). Fl-arkivju tal-Knisja ta’ San Lawrenz, b’xorti tajba
ghadna nikkonservaw xi ftit kotba tal-Fratellanza fosthom
ktieb 1i juri l-ismijiet tar-Retturi u prokuraturi u hemm
insibu isem Dun Rafel Caruana li kien muzikant.

II-Kappella tal-Gafa nbniet lejn is-sena 1694 imma ghal
bidu dik li qabel kienet il-Madonna ta’ Monserrat, giet
mibdula b'dedikazzjoni lill-Madonna tas-Silg u l-kwadri
kemm originali kif ukoll dak tal-Madonna tas-Silg inqerdu
fil-gwerra meta ggarfet is-Sagristija, I-Awla u -Muzew
f’Jannar 1941. ( A. Attard — Malta ul-Madonna tas-Silg -
11-Hajja 4¢8¢1987).

Fil-Kappella ta’ din il-Fratellanza fuq l-artal naraw in-nic¢ca
tal-Bambin Gesu’ li saret fi zmien l-Isqof Mons. Alpheran
( 1728-57) mis-Sinjura Lucrezja Falzon Navarra. Imma
x-xbieha tal-Bambin Gesu’ f'din il-Kappella kienet diga
tissemma meta Mons. Balaguer ( 1635-63) ghamel iz-
zjara tieghu fl-163S. Jidher ghalhekk li maz-zmien kotrot
id-devozzjoni tal-poplu lejh u b’hekk wasslet ghal twaqqif

tal-kongregazzjoni marbuta ma’ din il-
| fratellanza ul-Kappellali ghal xi Zzmien hadet
# | prominenza. Kien Dun Frangisk Wizzinolifl-
1745 meta Polikarpju Saliba kien prokuratur
li saret l-ewwel sodalita’ ta' Gesu’ Bambin.
Meta fl-artal ta’ din il-Kappella wasal il-
Korp Sant ta’ San Beninju fl-1726, rigal tal-
Inkwizitur, dan gibed devozzjoni ta’ bosta
nies. Allura dik il-habta 1-Kappella kienet
dekorata mill-iskultur Fabri.

| 8| Harsa lejn il-Kappella ta’ Santa Katerina
8| wiehed jara titular, xoghol ta’ Rokku Buhagiar
li fih jurina iz-zwieg mistiku ta’ Santa
il Katerina, imma wkoll naraw lil Sant’/Antnin
2 u lil San Gejtanu biex ifakkru I-qima fl-
imghoddilejhom fil-kappellal-antikali ezistit gabel inbniet
il-kappella maghquda fil-Knisja Lawrenzjana tal-Gafa’
f-1696. Skont inventarju qadim tas-sena 1677, fil-kwadri
originali, fuq ras kull qaddis kienu mzejna b’kuruni tal-
fidda. Kien hemm ukoll sett karti tal-glorji li kienu rigal
tas-Sinjura Maria Manduca.

Kienet is-sena 1850 meta I-Fratellanza ordnat statwa
tal-qaddisa li hadem G. Vella. Il-faccata tal-kappella giet
imzejna bi skultura tal-injam qrib is-sena 1880 meta kien
prokuratur il-Kan. Dun Lawrenz Dalli u r-Rettur kien
Mikiel Giordano ( Sup. 1880 I p375). Ix-xoghol kollu
tal-iskultura fl-injam ingastat mal-facc¢ati huwa xoghol ta’
Frangisk Ellul u tlesta ghal habta tas-sena 1900. Dikil-habta
kienet qamet kwistjoni wkoll dwar il-htiega li ssir ni¢ca
ghall-istatwa tal-qaddisa (Sup. 1880/81 p285).

Ma’ nistghux ma'nsemmux li f'din il-kappella jinsab il-
kwadru l-antik li jurilil San Rokku, San Pawl u San Bastjan
li darba kien fuql-artal tal-Kappella ta’ San Rokku fejn kien
hemm ukoll il-Fratellanza. Huwa xoghol ta’ Filippo Paladin
(1544-1614). Wiehed jara wkoll f'din il-kappella mal-hajt
zewg lapidi ta’ zewg Gran Prijuri tal-Ordnili darba mexxew
il-Knisja ta’ San Lawrenz meta din kienet f’idejn il-Kavallieri
tal-Ordni ta’ San Gwann bejn1-1530 ul-1572.

Naturalment il-Fratellanza kellha xi beni biex setghet
izzomm il-kappella b'mod xieraq u taghmel il-Festa. Ta’
min jghid li kienet issir Festa gmielha lil Santa Katerina.
Il-Fratelli kienu jiehdu hsieb li jilbsu kunfratija bajda
b’'muzzetta hamra imma fugha kien hemm l-arma ta’ Santa
Katerina. Bizzejjed nghidu li fl-1883 meta kien rettur is-
Sur Gius. Porsella Flores ghal festa kienet ingiebet ukoll
il-Banda ‘La Vallette’ li hadet sehem flimkien mal-Banda
tal-Birgu ‘Duke of Edinburgh” (Malta 27/11/1883).



a tistax tkun involut fl-organizazzjoni tal-Festa,

f’xi ghaqda li tiehu sehem dirett fil-Festa, u ma
tkunx kuntent u kburi b’dak li rajna bejn is-6 u 1-10
t’Awwissu li ghaddha. Rajna 1-Birgu jilbes l-isbah
libsa tieghu, dik tal-armar ta’ San Lawrenz, rajna
1-Beltna mahnuqa bin-nies kuljum, rajna Laser show
verament originali u sabih, Programm Muzikali ta’
vera, marcijiet tal-Antivigila u I-Mar¢ ta’ filghodu bi
briju li hawn hafna lanqas joholmuh, harqa nar kif
suppost fil-Port il-Kbir u fuq kollox pur¢issjoni mill-
isbah nhar il-Festa.

B’wic¢¢i minn quddiem nghid 1i flimkien irnexxielna
naghtu lill-Festa highlight tajjeb ma’ kull gurnata li tigi
¢celebrata. Fil-fatt, min issemmilu 6 t’ Awwissu jigih
f’mohhu Symphony of Lights, 7 t’ Awwissu Vittoriosa
in Festa, 8 t’Awwissu Antivigilja, 9 t"’Awwissu Te
Deum u La Notte di San Lorenzo, u 1-10 t’ Awwissu
Pur¢issjoni. Kollha granet b’xi haga specjali li tattira
l-eluf tan-nies dilettanti gewwa Beltna. F’kelma
wahda kienet Festa Kbira li ghandha ttina kuragg biex
nkomplu nahdmu u ninvestu fl-iktar haga 1i hi ghall-
qalb in-nies tal-Birgu.

Min-naha ta’ kazin, wara li tista’ tghid sar kwazi
miraklu sabiex il-kazin kien prezentabbli u jista’jilqa’
l-mistednin u l-pubbliku ingenerali, ma nistax ma
nesprimix is-sodisfazzjon ghal kif konna organizzati
u ko-ordinati tajjeb, minkejja intoppi li jinqalghu minn
hin ghall-iehor. L-iktar gurnata importanti ghalina
hi dik tas-7 t’Awwissu, fejn prattikament naghmlu
gurnata shiha I-Birgu biex nippreparaw ghall-muzika
u kull dettall iehor ghal dan il-Programm Muzikali.

U la ged nitkelmu fuq il-Programm Muzikali, ma
nistax ma nesprimix is-sodisfazzjon li 1-Banda San
Lawrenz kienet fost 1-ewwel baned, jekk mhux
l-ewwel banda, li ntroduciet il-Programm Muzikali
b’tema. [llum hawn hafna baned li mxew fuq il-passi
taghna, u sincerament meta nibda nara t-temi maghzula
nidhak ghax fil-waqt li ahna, b’mod spec¢jali jien
personali nkisser rasi sabiex nsib tema li qatt ma ntuzat
minn xi banda, haddiehor jagbad u jaghzel tema li bi
probabilita’ tkun ga ntuzat, anke minnha, imbghad
jigi jghid i hu Originali. Nidhak, m’hemmx kelma
ohra! Ta’ min isemmi kif fi spazju ta’ xahar u nofs fil-
Kottonera ser ikunu saru 2 programmi bl-istess Tema,
Tema li ahna ilna ftit snin mhux hazin li ghamilniha.

Sfortunatament (jew Fortunatament, skont kif taraha)
ma tantx ghandna l-lussu li niehdu xi brejk mill-

attivita® tal-kazin. Dan ghaliex wara I-Festa I-kazin

natvt

o+ o

Wahda mill-ikbar Festi!

Bjorn Callus - Segretarju

ried jizzarma u l-hsieb li jmiss imur lejn il-Birgu
Fest bhala attivita” kbira li jmiss. Diga’ konna bdejna
nahdmu fugha, imma issa x-xoghol ser jintensifika
ruhu bla dubju ta’ xejn. Din is-sena waqt il-Birgu Fest
bi hsiebna nkunu differenti mis-soltu u armati iktar,
inkluz bil-kazin miftuh. Nemmnu li ghandna gawhra
bis-sala ta’ fuq u tal-arkivju li tista’ tigi sfruttata u anke
murija lill-pubblika li ma tantx jafha. Flimkien ma’
dan ninsabu kburin bix-xoghol tal-Fac¢ata kif hareg,
fejn tista’ tghid kulhadd bagqa’ mbellah bis-sbuhija li fl-
ahhar rajna. Zgur li hadd gatt ma kien ta kas li I-fac¢ata
fiha dak il-lavur kollhu.

Xtaqt naghlaq dan l-artiklu billi nirringrazzja lil dawk
kollha li b’xi mod jew iehor kellhom sehem fil-Festa
li ghadha kemm ghaddiet. Dan ghaliex kulhadd mexa
hekk kif indikat minn dawk responsabbli, spe¢jalment
waqt il-maré¢ijiet u flimkien irnexxielna naghmlu
spettaklu shih. Inharsu ‘il quddiem ghall-festa ohra,
success iehor, sena xoghol ta’ hidma 1i nisperaw li
thalli 1-frott. Tislijiet.

L-Assistent Surmast Ugo Buhagiar flimkien ma’
Mariah Treeby, bandista li ghamlet id-debutt taghha
mal-Banda Vittoriosana San Lawrenz fil-festa 2014

Belt Vittoriosa

Era gdida bi sfidi kbar

minn Simon Farrugia - Delegat tal-Banda

Diga‘ ghadda xahar mill-Festa Kbira li ergajna
ghamilna ad unur tal-Padrun tal-Belt taghna
San Lawrenz. Kienet Festa ohra success, Festa 1i din
id-darba bdiet aktar kmieni mis-soltu, Festa li kellha
sinjifikat partikolari.

Wara li f’Mejju li ghadda t-toroq tal-Belt taghna flim-
kien mal-Pjazza ewlenija ta’ Beltna imtlew bil-ferh
ghall-migja lura tal-Istatwa titulari ta’ San Lawrenz,
fl-ahhar gimgha ta’ Lulju kellna fostna relikwija ohra,
din id-darba d-demm ta’ San Lawrenz li ngieb minn
Amaseno, I-Italja. Il-Banda Vittoriosana San Lawrenz
hadet sehem fiz-zewg okkazjonijiet b’daqq ta’ innijiet
Lawrenzjani.

Apparti dan il-granet tal-Festa kienu ghaxqa fejn bil-
Birgu armat kif jghidu I-Inglizi fo the full folol kbar ta’
nies attendew f’kull gurnata tal-Festa sabiex jagsmu
I-ferh maghna. Minn qatt jista’ jinsa l-gmiel ta’ mar¢ u
‘Symphony of Lights’ nhar is-6 t’ Awwissu organizzata
b’tant professjonalita” mis-Sezzjoni Zghazagh? U xi
nghidu ghall-Antivigilja, il-mar¢ il-kbir bi briju fenom-
enali u ftit sieghat wara I-mar¢ ta’ filghodu bil-kulur
ahmar jispikka u jixghel lill-Belt Rebbieha. Filghaxija
l-ispettaklu offrut fil-Port il-Kbir mill-Ghaqda Pirote-
knika 10 t’ Awwissu kien mument  iehor memorab-
bli fil-Festa 2014. Ovvjament f

dan kollu wassal ghall-Jum e
tant ghaziz ghalina - Vittoriosa-
ni. Jum il-Birgu, Jum il-Festa,
Jum il-Padrun, Jum il-martirju ta’
San Lawrenz, Jum 1-10 t’ Awwissu.

[I-Pontifikal Solenni u I-Pro¢essjoni kienu
mumenti li nibqghu niftakru. X ma tidwix l-ghajta
‘VIVA SAN LAWRENZ’ tal-kotra li honqot il-
Knisja Monumentali taghna fid-dhul majestuz

Dun Alwig Fenech.
Pero’ fost dawn kien hemm l-aktar jum impen-

jattiv u importanti ghall-Banda taghna — is-7
t’ Awwissu. Data li issa ilha ghal dawn l-ahhar §

MENSWALITA

snin abbinata mal-Programm Muzikali ¢ Vittoriosa in
Festa’. Ghal darb’ohra 1-Banda taghna esegwiet Pro-
gramm ecc¢ezzjonali fejn taht id-direzzjoni tal-mahbub
Surmast Paul Schembri harget I-aqwa mit-tema ‘The
Euin Concert’. Dan kien programm iehor b’differenza
f’gheluq 1-10 Anniversarju mid-dhul ta’ Malta fI-
Unjoni Ewropea. Forsi hamsa jew ghaxar snin ohra
jkun hawn baned ohra li jikkuppjaw din it-tema. Che
Bella Ewropa.

Minn hawn harsitna tmur ’il quddiem. F’So¢jeta
attiva® bhalma hija taghna ma tantx hemm cans ta’
wagqfien. Insemmu l-passat biss biex jibqa’ mfakkar
fl-istorja, mill-bqija mill-ewwel tibda jew ahjar tkompli
ghaddejja I-hidma. Diga" nafu t-tema li ser naghmlu
ghall-Programm tas-sena d-diehla, tinkwetax hbieb
originali ser tkun u sabiha. Kif jghidu t-Taljani Bella
anzi Bellissima.

Il-hidma fil-Kummissjoni Banda hija wahda kontinwa
fejn wara li kollox gie ghan-normal wara 1-Festa issa
fassalna programm ta’ xoghol u ressaqnih quddiem
il-Kumitat. Fost id-diversi progetti li ser nahdmu fu-
ghom matul din is-sena hemm l-irrangar u 1-bdil fejn
hemm bzonn tal-kopertini tal-muzika. Ser isir librett
¢did tal-mar¢i funebri biex jingabru l-ahjar marci
f’librett wiehed. Qeghdin
‘% nahsbu wkoll biex inzidu
=" nirrangaw l-uniformi li
nuzaw fis-servizzi sekond-
arji. Iridu jsiru xi ftit aktar polo
shirts biex inlehhqu mad-domanda
tal-banda. Apparti dan hemm imbaghad
ix-xoghol i huwa ppjanat li ser isir ghall-
programmii li ghandna li possibilment ser ikollna
| matul is-sena li gejja.

iskola tal-muzika fejn hemm pjanijiet kbar sa-
« ® biex dan isir u I-isfidi huma kbar. Din is-sena
4 ser tkun wahda ta’ tranzizzjoni fi hdan il-
| Kummissjoni Banda. Sena li ser tkun il-bidu
ta’ era gdida, sfidi godda li ser iwasslu ghal

aktar mumenti glorjuzi u snin ta’ suc¢cess.

Ghad fadal membiri li ghadhom ma hallsux il-mizata taghhom ghal din is-
sena. Jekk jogghobkom ghamlu dan minghajr aktar dewmien.

So¢jeta Muzikali San Lawrenz

Ghalina n-Nisa Belt Vittoriosa

Ingredjenti 250g Gobon artab
90g Caster Sugar
30g Cikkulata sewda 2 Bajdiet separati
60g Butir bla melh 150 ml Jogurt naturali

125g Gallettini ta¢-¢ikkulata ~ Qoxra (zest) u meraq tal-lumija
150ml Krema - whipping cream

Ghall-Mili 4 Bananiet

4 Mgharef ilma kiesah Nokkli tac-cikkulata ghat-tizjin

15g Trab tal-gelatina Ftit icing sugar ghat-tihjin
Metodu:

Ibda billi taghamel il-bazi tal-gallettini. Dewweb flimkien i¢-cikkulata u l-butir go kazzola. Sadattant farrak il-gallettini.
Hawwad kollox imbaghad poggi. Go dixx tal-kejk ta’ 20cm. Kessah fil-frigg waqt li ged thejji I-mili. Biex taghmel il-mili,
dewweb flimkien 1-ilma u 1-gelatina go kazzola bil-mishun. Go bowl kbira habbat flimkien il-gobon u z-zokkor, imbaghad
itfa l-isfar tal-bajd, il-jogurt, il-qoxra tal-lumi u 1-meraq. Ghaffeg 2 bananiet u zidhom mal-ohrajn. Zid it-tahlita tal-gelatina u
habbat tajjeb go zewg bowls ohra habbat I-abjad tal-bajd f’wahda u l-krema fl-ohra. Kompli billi thallat il-krema mat-tahlita
tal-gobon u fl-ahhar itfa’ 1-abjad tal-bajd. Qatta’ iz-zewg bananiet li ikun fadal u poggihom fuq il-bazi tal-gallettini. Itfa’ fuq
it-tahlita, illixxa u kessah sakemm toqghod (ghal madwar siegha jew saghtejn). Meta tkun lesta, nehhi mid-dixx u zejjen bin-
nokkli tac-cikkulata. Xerred ftit icing sugar u servi.

ooooooooooooooooooooooooooooooooooooooooooooooooooooooooooooooooooooooooooooooooooooooooooooooooo

Ix-Xemgha

* Ix-xemgha sservi aktar u tixghel ahjar, jekk qabel ma tuzaha, iddahhalha fil-frizer ghal

bosta sighat.

* Biex ix-xemgha tinharaq bil-mod u tkun tista’ tithalla tixghel ghal bil-lejl, itfa’ ftit melh

hdejn il-ftila.

« [I-ftila tax-xemgha ma ddahhanx jekk qabel tixghelha, xxarrabha fil-hall u thalliha tinxef

gabel tuzaha.

* Meta x-xemgha ma tibgax dritta, dahhalha fi ftit mishun jahraq, u halliha bizzejjed fil-

mishun biex taghtik ¢ans tobromha fuq mejda biex tiddrittaha.

* Meta twaqqa’ xemgha fuq xi oggett, poggih fil-frizer halli x-xemgha tibbies u tinkiser

bicciet. Jekk jibga’ xi xemgha fuq il-materjal, poggi t-tebgha tax-xemgha bejn bi¢étejn

karta xuga u ghaddi hadida shuna minn fugha. [l-hadida trid tkun baxxa biex taghti ¢ans
ix-xemgha tinhall u tinxtorob mil-karta xuga.

* Ressaq il-karta xuga lejn partijiet indaf tax-xuga u kompli ghaddi min fuq ix-xemgha sakemm ma
jkunx baqa’ xemgha aktar. Jekk ix-xemgha kienet ikkulurita u baqa’ lI-kulur fid-drapp, naddfu bl-
ispirtu vjola. Jekk id-drapp ikun tan-najlon, l-ispirtu halltu mal-ilma, dags kemm tkun ghamilt spirtu.
Wara ahsel bil-mishun skont sakemm ikun jiflah id-drapp.

Tajjeb li tkun taf

1. Il-habaq jghinek biex tikkalma jekk thossok nervuza jew tbati min-nuqqas ta’ rqad.

2. It-tursin fih kemm vitamini kif ukoll minerali li huma tajbin ghan-nervi. Uzah biex izzejjen wic¢
il-platt, ferrxu fuq l-insalata, il-hut, it-tjur, is-soppa u 1-bajd.

3. Is-saghtar (thyme) hu toniku ghan-nervi: uzah mas-soppa u l-istuffat.

4. 1l-klin (rosemary) jghinek meta tkun ansjuza, jekk tkun taht stress jew tensjoni. Uzah mat-tigieg u
mal-haruf.

hala persuna mill-Birgu lil Walter

ili nafu. Ghalkemm hemm erba’
snin biss bejnietna pero' xorta ingisu
ta’ generazzjoni ta’ qabel l-eta’ tieghi.
Tiskanta anki f’'medda ta’ ftit snin il-
hajja so¢jali tal-Birgu ta’ dak iz-zmien
tant kienet ghanja li kienet tinbidel
kontinwament. Ghalhekk dak li kien
popolari fizmienu mhux necessarjament [§8
kien popolari fi Zmieni u I-kontra. :

4

Liceo

eta Muzikali

Lli San Lawrenz

. =

Belt Vittoriosa

Wicc Imb’Wic¢é ma’ Walter Attard

minn Paul Micallef

Kopja ta’ din l-ittra storika ghamlet Zmien
imwahhla f’post prominenti hafna f’'wahda
mis-swali tal-palazz taghna.

Bla qaddis ma titghammidx!

U biex inkompli nzid fuq l-isem, il-qassis
Spanjol li ghammed lit-tarbija Walter ghamel
ftit rezistenza jekk mhux ukoll oppozizzjoni
)| ghal dan l-isem ghax kif kienet l-uzanza dak iz-
" | Zmien, it-tfal insara kienu jixtiequhom li jkunu
' | imsemmija ghall-qaddisin. Minbarra li minn
| informazzjoni li ngabret jidher li diga’ hemm

Huwa wkoll kien imur fl-istess skola

sekondarja li kont immur jien, il-Liceo u billi kien erba’
snin ikbar minni kien I-ors tieghu u ta’ shabu li kienu fl-
ahhar sena li fil-break kienu johdulna I-ballun u joqoghdu
jinkuna billi konna ghadna dehlin godda l-iskola. U jien billi
kont it-tieni l-igsar tal-klassi kont wiehed mill-aktar vittmi
vulnerabbli ghal dan ‘l-isport’ favorit tal-istudenti I-kbar.

Sinc¢erament nistqarr li minhabba li Walter hu kwazi dagsi
u mhux anzjan li ghandu xi rakkonti ta’ dari forsi wkoll
ta’ zmien il-gwerra hsibt li ma tantx kont se nsib x'nikteb.
Pero' verament kont imqarraq ghax ma’ Walter tista’
tiftah konverzazzjoni intelligenti u varjata minhabba li hu
bniedem kolt u jzomm ruhu nfurmat fuq hafna suggetti,
dan minbarrali hu bniedem edukat b'mohh miftuh li tiehu
gost tithadded mieghu.

L-Intervizta

Iltqajna d-dar tieghu fi Triq il-Mina l-Kbira u bl-isfond tal-
marci tal-Festa I-ohra tal-lokal tlagt ghal ghongq it-triq biex
niskopri iktar (ghalija u ghall-qarrejja) min hu dan Walter
u anke I-konnessjoni li kellu mal-kazin taghna. Dan wagqt
li I-hin kollu I-mara tieghu Anna dejjem izzommli t-tazza
bis-soft drink kiesha mimlija sax-xfar biex intaffi dagsxejn
mis-shana t” Awwissu u n-nixfa tal-ilsien u I-grizmejn.

L-isem Walter

U mill-ewwel beda jitfacca taghrif interessanti jekk mhux
ukoll uniku. Naturalment stagsejtu fuq ismu Walter, li ma
tantx hu komuni fil-Birgu, jekk issib forsi xi tnejn ohra u
hemm skoprejt ukoll fatti godda.

Walter qalli li minn generazzjoni ghall-ohra familtu, li
originarjament kienet mill-Belt Valletta, sa mill-buznannu
ta’ missieru li kien perit jew kif kien maghruf dak iz-zmien
civil engineer dejjem zammew dak l-isem ghalkemm I-origini
ta’ dan ma jafx min fejn gie. Li hu nteressanti li fis-sena
1883 wiehed mill-arblu tar-razza bl-istess isem tieghu, certu
Walter Attard kien Vici-President tas-socjeta taghna, dak
iz-zmien Duke of Edinburgh, u kien kiteb ittra lill-istess
Duka biex ikun Patrun tal-banda u li tista’ ggib ismu.

SETTEMBRU - OTTUBRU Harga Nru. 83

qaddis bl-isem ta’ Walter pero' l-argument
tal-genituri fuq il-fonti tal-ilma imbierek kien li jekk matul
is-sekli (fejn i¢-¢inturin kien jissikka ferm iktar f'dawn
ir-regolamenti) kienu diga" issemmew ghal dan l-isem
ghaliex issa fl-ghoxrin seklu meta suppost immaturajna
ghandu jkun hemm problema? Ir-rizultat kien li ghaddiet
tal-familja Attard u hekku Walter taghna dakinhar issemma’
Walter. Wara kollox jekk gatt ma kien hemm qaddis bl-isem
ta’ Walter, forsi jkollna I-ewwel wiehed mill-Birgu b'dak
l-isem. Ghala le?

Ciprijott , Ingliz u Malti

Mela kif forsi jaf kulhadd Walter hu t-tifel ta” Emmanuel
Attard jew kif konna nsibuh ahna I-Birgu ‘Is-sur Manwel.
Wara kollox min ma kienx jafu lis-Sur Manwel li llum
m’ghadux maghna? U hekk billi missier Walter kien
surgent fl-armata ingliza hu kien iservi f’diversi pajjizi fejn
I-Imperu Ingliz dak iz-zmien kien jifrex it-territorju tieghu.
Tiftakruha din 'Rule Britannia, Britannia rule the waves!’?

Ghalhekk fiz-zmien li twieled Walter il-familja Attard kienu
Nicosia, Cipru u hu twieled f'dik l-art fis-27 ta’ Settembru
tas-sena 1956.

Ghal nagra ... Taxi baby

Billi s-servizzi Inglizi kienu joffru akkomodazzjonilin-nisa
tqal ta’ iktar minn 7 xhur fi sptar apposta, omm Walter
kienet marret hemm. Pero" billi diga® kellha S t’itfal ma
setghetx thallihom wahidhom u ghalhekk kellha tiffirma
biex tmur lura lejn id-dar. Missier Walter kien ftiehem ma’
wiehed tat-taxi li meta jibda l-ugiegh tal-hlas ikun pront
iwassalhom l-isptar. Li gara kien li minhabba s-sitwazzjoni
politika huma u sejrin l-isptar bommu twahwah bl-ugiegh
tant iltaqghu ma’ roadblocks li damu ma waslu l-isptar u
Walter ghoddu twieled fil-karozza!

Baby sitter armat

Billi dak iz-zmien f’Cipru s-sitwazzjoni kienet tahraq
bejn il-Griegi u t-Torok kien hemm hafna tensjoni tant li
missieru kien johrog l-istengun (speci ta’ xkubetta) ujahbiha
fil-pram minhabbal-biza" reali minn xi attakk mill-gwerilla
tal-grupp EOKA.

11



Familja
Bhala familja kif diga® ktibt missieru kien
Manwel li miet erba’ snin ilu, ommu Cetta
minn Hal Qormiu qeghdin 7 ahwa li huma Maryli hil-mara
ta’ Oscar Adami il-kaxxier tal-kazin, Rose, Carmen il-mara
ta’ Maurice Busuttil, Guzi, Lorry, maghruf ahjar bhala
1-Germaniz, Walter u Irene bhala ohtu iz-zghira. Interessanti
li Lorry maghruf bhala Germaniz mhux ghax forsi twieled
hemm izda ghax kien jilghab b’gugarell li kien asso¢jat mal-
Germanja u t-tfal shabu kienu tawh dan il-lagam li ghadu
jgorru mieghu sal-lum.

Tfulija u edukazzjoni

Meta kellu tliet snin Walter flimkien mal-familja marru
1-Germanja fejn ma tantx ghandu memorji hliefli jiftakar biss
li kellhom karozza Opel u li I-familja tieghu kienet ghamlet
hbieb ma’ ¢ertu Yuta. T2’ S snin gew Malta u wara l-iskola
tal-Karmnu mar l-iskola tal-Inglizi fuq Verdala. F1-1964
meta kellu 8 snin il-familja marret il-Germanja ezattament
Hemlin fid-distrett ta’ Hanover. Walter jiftakar il-monument
lijfakkar fil-hrafa dwaril-grieden ul-firien ta’ Hans Christian
Anderson “The Pied Piper of Hemlin. Sena u nofs wara
f-1966 meta kien hemm it-Tazza tad-Dinja missieru gie
trasferit ghall-Ingilterra. Fil-fatt Walter jiftakar li kien inghata
mudell tal-mascot Willy. Walter jiftakar li kienu joqoghdu
f’post il-barra mill-Belt qalb I-ghelieqi hodor mimlija baqar.

Skola

Walter mill-ewwel wera li mohhu kien itih ghall-iskola tant i
fil-grammar schoolli kien imur kien gie I-ewwel mill-klassijiet
kollha u anke ha l-ewwel premju fl-ingliz meta hu kienx
ingliz izda barrani! Mhux hekk biss izda I-kap tal-iskola tant
ra potenzjal akkademiku f"Walter li meta kienu se jitilqu
mill-Ingilterra kien offrielu li jiehu r-responsabbilta* tieghu
ujhalluh bhala boarder fl-istess kullegg biex ikompli l-istudji
tieghu. Ghalkemm il-genituri gharfu u apprezzaw dan il-gest
pero" xtaqu li I-familja tibqa’ maghquda flimkien.

Lura Malta

F1-1969 missieru rtira mis-servizz u hekk bhala familja
irritornaw lura Malta u marru joqoghdu fi Triq Mistral fejn
illum ghadha toqghod ommu. Hu beda jahdem mal-gazzetta
The Times. Walter ghall-ewwel kien se jidhol St. Edwards
pero’ wara li dak iz-Zzmien tkellmu ma Mrs. Mortimer li
kienet id-Direttur tal-Edukazzjoni u raw i¢-certifikati Walter
iddahhalil-Liceo fejn mhuxl-ewwel darba li anke gie l-ewwel
fil-klassi u ha premijiet kemm tal-Franciz kif ukoll tat-Taljan.

Walter u hutu kienu jitkellmu bil-Malti d-dar u ghalhekk
kienu jafu jitkellmuh u jithmuh pero* kellu problema biex
jiktbu ghalhekk kien jiehu privat kemm tal-Malti kif ukoll

tal-Franciz.

Tmiem l-istudju

Walter ma riedx ikompli jistudja wara s-sekondarja. Hu
jahseb li dan gara billi fir-raba’ klassi gab hafna ‘O’ Levels,
is-sistema kienet li fil-hames sena ma kellekx ghaliex tattendi

San Lawrenz
Belt Vittoriosa

il-klassijiet li kont diga" gibt is-suggett taghhom. Li forsi
gara li Walter bdiet toghgbul-hajja so¢jali u ghazel ix-xoghol
milli I-kotba. Ghalkemm biex nghidu kollox, il-mentalita’
dak iz-zmien kienet ferm differenti mil-lum. Meta kont
iggib 1O’ Levels u forsi xi ‘A’ Level’ qisek gibt bacellerat
jew masters tal-lum.

Xoghol

Ta’ 17 il-sena Walter dahal jahdem bhala kaxxier I-ajruport.
Fl-1975 ghamel ezami mal-gvern u ghall-ewwel dahal bhala
gwida (custodian/guide) uwara skrivan mal-Public Works.
Ma’ dan id-dipartiment prattikament qatta’ iz-zmien kollu
tax-xoghol tieghu fejn dar diversi sezzjonijiet fosthom dak
tal-Human Resources fejn anke gie promoss ghall-grad ta’
Senior Principal. Dan l-ahhar gie trasferit mal- MSDEC, fid-
dipartiment responsabbli mit-tenders fi hdan il-Ministeru
tal-Izvilupp Sostenibbli, I-Ambjent u t-Tibdil fil-Klima fejn
ghadu hemm sal-lum.

Deo Gratias!

Insemmi fatt li darba ghal xi raguni jew ohra ma kellix
karozza u Walter ghamilli pjacir u tani lift. Gara li meta
mort ghax-xoghol indunajt li l-kartiera ma kinitx ghandi.
Inzertali dakinhar kelli hafna flus fuqi, jekk jien korrett sew
il-fuqg minn mitejn lira ta’ dak iz-zmien. Naturalment jien
iggennint. Hsibt li tliftha u addio I-flus (probabbilment
bhas-soltu ma kinux tieghi izda flus tar-reklami). Hsibt fuq
li hsibt u ftakart li kont tlajt fil-karrozza ta’ Walter u forsi
wagqghetli hemm. Cempilt lil Walter u weghdni li se jmur
jiccekkja. Tghidx kemm tlabt qaddisin, santi padri u arkangli
fosthom lil Sant Antnin li suppost isib il-hwejjeg mitlufin
sakemm hadt ir-risposta li kollox sew ghax kienet weqghetli
fil-karozza tieghu. Tistghu tahsbu kemm irringrazzjajtu u
apprezzajt l-irgulija u s-sincerita" tieghu.

Abbati bil-lieva

Walter qatt ma kien abbati. Izda Renzo Degabriele, is-
sagristan ta’ dak iz-zmien kien qabadha drawwa li kien
jghajjatlu biex jghin fil-quddiesa. Billi ma kienx jaf kif, din
il-haga ma tantx ghogbitu lil Walter ghalhekk kien ihalli
l-quddiesa tohrog u jidhol kemmxejn tard. I2zda minkejja li
l-quddies tkun diga* lehqget bdiet Renzo kien xorta jsejjahlu
ghal fuq l-artal hekk kif kien ji¢ccumbah mistohbi wara
n-nies fil-bankijiet tal-genb.

Youth Centre

Kontra t-tfal ta’ zmienu , Walter qatt ma mar il-muzew
minhabba li kien barra minn Malta. Hu beda l-hajja so¢jali
tieghu il-Youth Centre ta’ Triq Desain li kien immexxi minn
Dun Pawl Camilleri fejn il-loghob kien jitmexxa minn
Ganni Agius ‘tar-romblu’ Walter jiftakar li hdejn it-tfal
l-ohra tant kien kwiet li darba Ganni tah pupu tal-Gwardji
Svizzeri tal-Papa. Hu kien jilghab ukoll fit-team tal-Youth
Centre.

Azzjoni Kattolika

Kien jiffrekwenta wkolll-Azzjoni Kattolika immexxi minn

Dun Lawrenz Bonnici. Ghall-ewwel
kienu jiltagghu fl-Oratorju tal-Kurc¢ifiss

imbghad, fil-knisja tat-Trinita’ u wara meta
xolja |-Partit ta’ Pellegrini, Dun Lawrenz kien ha l-post ta’
Triq il-Mina I-Kbira. Walter qatt ma ha sehem fil-Kumitat
Centrali izda kien fil-Kummissjoni Sports fiz-zmien li
jista’ jitqies bhala l-ahjar zmien ta¢-Centru taz-Zghazagh
, kif beda jissejjah wara. Jiftakar ukoll lil Twanny Gauci
idawwrilhom xi film kif ukoll id-diversi attivitajiet fosthom
dinner dances, hikes ecc¢.

Ogsma ohra

Hu qatt ma refa’ fil-processjoni tal-Gimgha 1-Kbira pero’
ghal tliet snin infila fiz-zmien Toni Agius, ir-romblu kien
libes il-persunagg ta’ Mose" (li anke jien gieli Ibist). Hu
qatt ma tista’ tghid li kien midhla tal-armar tal-knisja jew
tal-festa. Anke fil-futbol ghalkemm kien tajjeb tant li anki
kien il-captain tat-team tal-primarja tal-iskola wara t-team
tal-Youth Centre u tal-Young Rovers, laghab xi ftit loghbiet
mal-minors pero’ ghalkemm gieli tela’ training qatt ma
laghab mal-ewwel team tal-Vittoriosa Stars.

Kazin

L-element li lil Walter ressqu lejn il-kazin taghna kien
il-billiard tant li anke gieli ha xi tazzi ghax rebah xi
kompetizzjonijiet. Lorry Scicluna, li kien Direttur tal-
Billiard kien talbu biex jaghtih dagqa t’id. Hu ma rrifjutaxu
minn hemm spicca biex bejn 1982 u 1984 kien fil- Kumitat
Centrali bhala rapprezentant tas-soéi.

Hajja Personali

Walter iltaga’ mal-mara tieghu Anna nee Brown waqt
il-provi ta’ dramm tal-passjoni li kienu jsiru fis-sala tal-
Parro¢ca. Walter jghid li kellu beritta li Anna talbitielu u
minn hemm nizel is-seher ta’ Kupidu.

Hekk li Walter izzewweg lil Anna fil-25 ta’ Lulju tal-1982
u ghandu zewgt itfal, Alexia fis-sena 1983 u Christian fl-
1988. Illum Walter u Anna huma nanniet ghax miz-zwieg
ta’ Alexia ma’ Johann (mill-Birgu ukoll) kellhom lil Krista.
Walter sahagq li s-sodisfazzjon kbir tieghu hu li dak i fl-iskola
ma lahagx hu lahquh it-tfal tieghu ghax it-tnejn marru
l-Universita® ullum gradwati.

Gheluq
Dwar il-kazin Walter qalli li dejjem zamm stabbli matul
is-snin. Hemm certa serjeta’ u ma jigix accettat kollox.

Bhala President, Lawrence Farrugia dejjem wera sens kbir
ta’ tmexxija u dixxiplina, ghandu mentalita® pozittiva u hu
personalment jammirah hafna. Tahtu s-soc¢jeta ghamlet
avvanzi kbar, il-faccata giet sabiha, sar I-izvilupp kbir fil-bar

kif ukoll is-sala tal-billiard hi I-ghira ta’ kulhadd.

Billi I-Birgu ghandu popolazzjoni li dejjem qed tikber
qieghed ikun hemm inqas zghazagh li lesti jaghmlu
sagrific¢ju u jiddedikaw hinhom ghal din is-so¢jeta.

Dwar il-Birgu, Walter qalli li dan l-ahhar snin anke grazzi
ghall-hidma tas-Sindku u 1-Kunsill Lokali din il-Belt
minn depressed area sar post il-gmiel tieghu. Ghalkemm
immaturajna hafna, pero" jixtieq li jkollna iktar mohh
miftuh ujekk mhux innehhu nnaqqsu certi piki zejda dwar
fanatizmu kemm tal-politika u tal-festi.

U b'dawk il-pariri ta’ persuna li taf xi tghid u ghandha rasha
fuq ghongha jien nizzilt-ahhar boqgiet tas-soft drink kiesah
u sellimt lil Walter sodisfatt u kuntent waqt li kkumentajt
bejni u bejn ruhi “jekk kulhadd ikun bhal Walter ikollna
mhux biss Birgu izda Malta u anki dinja ferm ahjar’.
Emmnuni ghax hekk hu.

BIRGU FEST 2014

Fl-okkazjoni tal-Birgu Fest 2014 il-Kumitat sejjer jorganizza bejgh ta’
kotba Second Hand mill-Kazin. Dawk kollha li ghandhom kotba li
m’ghandhomx aktar uzu huma gentilment mitluba li jgibuhom

il-Kazin u jaghtuhom lil xi membru tal-Kumitat.




ATTIVITA GHAX-XHUR TA’
SETTEMBRU - OTTUBRU 2014

I1-Hadd 7 ta’ Settembru JUM IL-BIRGU
It-Tnejn 8 ta’ Settembru Festa Pubblika Jum il-Vitorja
L-Erbgha 10 ta’ ta’ Settembru F1-10.00 a.m. Laqgha tal-Kummissjoni Finanzi

Mill-Erbgha 10 ta’ Settembru “Qatt Ma Ninsa” - Rapprezentazzjonijiet mill-Passat
sal-Hadd 14 ta’ Settembru fil-bitha tal-Kazin bejn is-7.00 pm u 8.00 pm

1I-Gimgha 12 ta’ Settembru Fis-7.00 p.m. Laggha tal-Kummissjoni Attivitajiet Soc¢jali
It-Tlieta 16 ta’ Settembru Fis-7.00 p.m. Laggha tal-Kumitat Centrali

I1-Hamis 18 ta’ Settembru Fis-6.00 p.m. Laqgha Kummissjoni Birgu Fest
Fis-7.00 pm Laqgha tal-Kummissjoni Banda

Il-Hadd 21 ta’ Settembru Festa Pubblika Jum l-Indipendenza

It-Tlieta 23 ta’ Settembru Mis-6.00 p.m. Sad-9.00 p.m. Hlasijiet tal-Bandisti
L-Erbgha 24 ta’ Settembru Mis-6.00 p.m. Sad-9.00 p.m. Hlasijiet tal-Bandisti
I1-Hamis 25 ta’ Settembru Mis-6.00 p.m. Sad-9.00 p.m. Hlasijiet tal-Bandisti
It-Tlieta 30 ta’ Settembru Fis-7.00 p.m. Laggha tal-Kummissjoni Gimgha Kbira
L-Erbgha 1 t’ Ottubru Fis-7.00 p.m. Laggha tal-Kumitat Centrali

Is-Sibt 4 t’ Ottubru Riceviment fis-Sala Prin¢ipali tal-Kazin

L-Erbgha 8 t’ Ottubru Fl1-10.00 a.m. Laqgha tal-Kummissjoni Finanzi

II-Gimgha 10 t’ Ottubru Birgu Fest 2014

Is-Sibt 11 t’ Ottubru ‘ Birgu Fest 2014

II-Hadd 12 t’ Ottubru Birgu Fest 2014

It-Tnejn 13 t’ Ottubru Fis-7.00 p.m. Laqgha tal-Kummissjoni Billiard
L-Erbgha 22 t’ Ottubru Fis-7.00 p.m. Laggha tal-Kummissjoni Milied
I1-Gimgha 24 t’ Ottubru Fis-7.00 p.m. Laggha tal-Kummissjoni Attivitajiet Soc¢jali
It-Tlieta 28 t’ Ottubru Fis-7.00 p.m. Laqgha tal-Kumitat Centrali

hsbc.com.mt

@ 2380 23380
HSBC <»

Approvat u mahrug mill-HSBC Bank Malta p.l.c., 116, Trig l-Arcisqof, Valletta VLT 1444

DESIGN | OFFSET PRINTING

SCREEN PRINTING | DIGITAL PRINTING
LAMINATION | HOT FOIL

LARGE FORMAT PRINTING

Industrial Road, Qormi - Malta. QRM3000

(near St Michael's School)

t: [+356] 21 250994, [+356] 27 250994

m: [+356] 9949 0344 f: [+356] 21 250993

e: sales@printrightmalta.com, printright@onvol.net
w: www.printrightmalta.com

IRONMONGERY

Ghal dak kollu li wiehed ikollu bzonn ghad-dar

56, LA VALLETTE STREET,VITTORIOSA
Tel: 2180 7535

SONTRACTERS,PLANTFORHIRE |
= ] : 1

lI-prodotti finanzjarji
taghna huma reali

BOV PERSONAL LOANS BOV
2131 2020 | bov.com

Is-self kallu huwa suggett ghall-kriterji normali ta’ self u ghall- e e o s
approvazzjoni finali mill-fergha tieghek tal-BOV. Termini u Bank of Valletta

likcaw.




Breakaway Travel
Blacktown

George Vella
Managing Director

94 Cnr Main & Campbell Street
BLACKTOWN NSW 2148
PO Box 27, BLACKTOWN NSW 2148

Tel: 02 9622 7799

Fax: 02 9671 6706

Mobile: 0408 079 246

Email: gvella@breakawaytravel.com.au

Froud 2 be associated with the Commitize
af the St Lawrence Band Clud, Vittoriosa Matla




